
Shri Kalabhairava Stotram

ಶ್ರೀಕಾಲಭೈರವಸ್ತೋತ್ರಂ

ಶ್ರೀಗಣೇಶಾಯ ನಮಃ .
ದೇವಾಃ ಉಚುಃ .
ನಮೋ ಭೈರವದೇವಾಯ ನಿತ್ಯಯಾನಂದಮೂರ್ತಯೇ .

ವಿಧಿಶಾಸ್ತ್ರಾಂತಮಾರ್ಗಾಯ ವೇದಶಾಸ್ತ್ರಾರ್ಥದರ್ಶಿನೇ .. 1..

ದಿಗಂಬರಾಯ ಕಾಲಾಯ ನಮಃ ಖಟ್ವಾಂಗಧಾರಿಣೇ .

ವಿಭೂತಿವಿಲಸದ್ಭಾಲನೇತ್ರಾಯಾರ್ಧೇಂದುಮಾಲನೇ .. 2..

ಕುಮಾರಪ್ರಭವೇ ತುಭ್ಯಂ ಬಟುಕಾಯಮಹಾತ್ಮನೇ .

ನಮೋಽಚಿಂತ್ಯಪ್ರಭಾವಾಯ ತ್ರಿಶೂಲಾಯುಧಧಾರಿಣೇ .. 3..

ನಮಃ ಖಡ್ಗಮಹಾಧಾರಹೃತ ತ್ರೈಲೋಕ್ಯಭೀತಯೇ .

ಪೂರಿತವಿಶ್ವವಿಶ್ವಾಯ ವಿಶ್ವಪಾಲಾಯ ತೇ ನಮಃ .. 4..
ಭೂತಾವಾಸಾಯ ಭೂತಾಯ ಭೂತಾನಾಂ ಪತಯೇ ನಮ .

ಅಷ್ಟಮೂರ್ತೇ ನಮಸ್ತುಭ್ಯಂ ಕಾಲಕಾಲಾಯ ತೇ ನಮಃ .. 5..
ಕಂ ಕಾಲಾಯಾತಿಘೋರಾಯ ಕ್ಷೇತ್ರಪಾಲಾಯ ಕಾಮಿನೇ .

ಕಲಾಕಾಷ್ಟಾದಿರೂಪಾಯ ಕಾಲಾಯ ಕ್ಷೇತ್ರವಾಸಿನೇ .. 6..

ನಮಃ ಕ್ಷೇತ್ರಜಿತೇ ತುಭ್ಯಂ ವಿರಾಜೇ ಜ್ಞಾನಶಾಲನೇ .

ವಿದ್ಯಾನಾಂ ಗುರವೇ ತುಭ್ಯಂ ವಿಧಿನಾಂ ಪತಯೇ ನಮಃ .. 7..
ನಮಃ ಪ್ರಪಂಚದೋರ್ದಂಡ ದೈತ್ಯದರ್ಪವಿನಾಶನೇ .

ನಿಜಭಕ್ತ ಜನೋದ್ದಾಮ ಹರ್ಷಪ್ರವರದಾಯಿನೇ .. 8..

ನಮೋ ಜಂಭಾರಿಮುಖ್ಯಾಯ ನಾಮೈಶ್ವರ್ಯಾಷ್ಟದಾಯಿನೇ .

ಅನಂತದುಃಖಸಂಸಾರಪಾರಾವಾರಾಂತದರ್ಶಿನೇ .. 9..

ನಮೋ ಜಂಭಾಯಮೋಹಾಯ ದ್ವೇಷಾಯೋಚ್ಯಾಟಕಾರಿಣೇ .

ವಶಂಕರಾಯ ರಾಜನ್ಯಮೌಲನ್ಯಸ್ತ ನಿಜಾಂಧ್ರಯೇ .. 10..

ನಮೋ ಭಕ್ತಾಪದಾಂ ಹಂತ್ರೇ ಸ್ಮೃತಿಮಾತ್ರಾರ್ಥದರ್ಶಿನೇ .

ಆನಂದಮೂರ್ತಯೇ ತುಭ್ಯಂ ಶ್ಮಶಾನನಿಲಯಾಯ ತೇ .. 11..

ವೇತಾಲಭೂತಕೂಷ್ಮಾಂಡ ಗ್ರಹಸೇವಾವಿಲಾಸಿನೇ .

ದಿಗಂಬರಾಯಮಹತೇ ಪಿಶಾಚಾಕೃತಿಶಾಲನೇ .. 12..

ಶ್ರೀಕಾಲಭೈರವಸ್ತೋತ್ರಂ

ನಮೋಬ್ರಹ್ಮಾದಿಭರ್ವಂದ್ಯ ಪದರೇಣುವರಾಯುಷೇ .

ಬ್ರಹ್ಮಾದಿಗ್ರಾಸದಕ್ಷಾಯ ನಿಃಫಲಾಯ ನಮೋ ನಮಃ .. 13..
ನಮಃ ಕಾಶೀನಿವಾಸಾಯ ನಮೋ ದಂಡಕವಾಸಿನೇ .

ನಮೋಽನಂತ ಪ್ರಬೋಧಾಯ ಭೈರವಾಯ ನಮೋನಮಃ .. 14..
ಇತಿ ಶ್ರೀಕಾಲಭೈರವಸ್ತೋತ್ರಂ ಸಂಪೂರ್ಣಂ .

